
Universiti Teknologi MARA (UiTM), Shah Alam dengan kerjasama Perpustakaan Sultan
Badlishah, UiTM Kedah membuktikan legasi membantu anak-anak Bumiputera di
Sekolah Menengah Kebangsaan Tanjong Puteri, Kuala Ketil, Baling Kedah di dalam
meningkatkan pendidikan dan ilmu pengetahuan diteruskan melalui program IMD
2015.

Program IMD yang merupakan singkatan kepada Ilmu Mengubah Destini Anak Bangsa
2015 adalah merupakan satu program tanggungjawab sosial yang diuruskan oleh
pihak pengurusan Perpustakaan UiTM dalam mentransformasikan pembangunan
pusat sumber di sekolah-sekolah menengah yang berada di luar bandar.

Naib Canselor Universiti Teknologi MARA (UiTM), Tan Sri Dato’ Sri Prof. Ir Dr Sahol
Hamid Abu Bakar yang mewakilkan Prof. Madya Mohd Hanafiah Harun, Pengarah
Program Mengubah Destini Anak Bangsa, UiTM berkata prinsip UiTM dalam

menghulurkan bantuan dan menzahirkan sokongan kepada masyarakat Bumiputera
di luar bandar yang serba kekurangan, telahpun menjadi kesinambungan kepada
setiap pemimpin dan pengurusan tertinggi UiTM semenjak ditubuhkan dari dulu lagi.
Program IMD PTAR 2015 ini mencerminkan bahawa pihak pengurusan perpustakaan
UiTM mempunyai komitmen yang tinggi dalam menjayakan tanggungjawab sosial
demi membantu mereka yang kurang berkemampuan melanjutkan pelajaran ke
peringkat lebih tinggi di UiTM.

Persiapan dan kelancaran
transformasi pusat sumber di
sekolah ini juga turut menda-
pat beberapa tajaan daripada
beberapa syarikat antaranya
Jakel, Hewlett Packard, Epson,
Smart Paint, Karangkraf dan
lain-lain.

Bengkel Pengkatalogan dan Pengkelasan Guru Pusat Sumber
Anjuran PTAR merentasi Daerah Baling, Kedah

Sungai Petani, Kedah -

Satu bengkel pengkatalo-

gan dan pengkelasan

untuk Guru Pusat Sumber

Sekolah Menengah

seluruh Baling, Kedah

telah diadakan di Swiss

Inn Hotel, Sungai Petani, Kedah baru-baru ini.

Bengkel anjuran Perpustakaan Tun Abdul Razak,
Universiti Teknologi MARA (UiTM) Shah Alam dan
Perpustakaan Sultan Badlishah, UiTM Kedah ini adalah
merupakan salah satu program Perpustakaan UiTM yang
diberikan nama Ilmu Mengubah Destini Anak Bangsa
(IMD).

IMD adalah satu program tanggungjawab sosial yang
menitikberatkan tentang penghayatan ilmu melalui pem-
bangunan Pusat Sumber di sekolah-sekolah menengah di
luar bandar yang telah dipilih.

Sebelum ini IMD pernah dilaksanakan di beberapa buah
sekolah antaranya adalah di SMK Jengka 24, Pahang
pada tahun 2010, SMK Pasir Gudang, Johor pada tahun
2011 dan SMK Pondok Upeh, Balik Pulau, Pulau Pinang
pada tahun 2013.

Program IMD untuk kali yang ke empat ini pula telah
memilih SMK Tanjong Puteri, Kuala Ketil, Kedah untuk
pembangunan projek menaiktaraf Pusat Sumber mereka.

Sebelum berlangsungnya acara kemuncak IMD yang akan
dilaksanakan di sekolah tersebut, pihak Perpustakaan UITM
akan menganjurkan bengkel pengkatalogan dan pengkelasan
yang bertujuan untuk memberikan penumpuan khusus untuk
membantu guru-guru Pusat Sumber dalam memberikan
pendedahan dan membangunkan Pusat Sumber sesuai dengan
keperluan kurikulum sekolah dengan lebih efektif dan
berkesan.

Selain daripada itu ianya turut menekankan pengurusan Pusat
Sumber dilaksanakan dengan cara yang profesional berdasar-
kan piawaian-piawaian yang ada terutama mengkatalog dan
mengkelas.
Antara  tujuan
meningkatkan keupayaan
merancang  aktiviti-aktiviti  dan
program di Pusat Sumber Sekolah

agar lebih berkesan dan berfaedah warga sekolah di samping
membolehkan guru penyelaras Pusat Sumber memantapkan

Pusat Sumber secara lebih sistematik bagi menarik perhatian
semua pelajar. Bengkel yang berlangsung selama dua hari iaitu
dari 10hb — 11hb. April ini telah dirasmikan oleh Ketua
Pustakawan PUITM iaitu Encik Noor Hidayat Adnan. Antara
hadirin yang turut hadir adalah Datin Hajah Azuyah binti
Hassan, Pengarah Pendidikan Negeri Kedah dan beberapa
ketua jabatan daripada Perpustakaan UiTM.

